
 

 

သံလွင်ငြိမ်းချမ်းရေးဥယျာဉ်၏ သတင်းထုတ်ပြန်ကြေညာချက် 

ချက်ချင်းထုတ်ပြန်ရန် (၃ ရက်၊ ဧပြီလ၊ ၂ဝ၂ဝ ခုနှစ်) 

COVID 19 ကူးစက်ရောဂါ၏အန္တရာယ်ကိုကာကွယ်နိုင်ရန် ကမ္ဘာတစ်ဝှမ်းက အပြင်းအထန်ကြိုးပမ်းစဉ်၌ 
သံလွင်ငြိမ်းချမ်းရေးဥယျာဉ်အတွင်းရှိကရင်ပြည်သူအား ဗမာတပ်မတော်မှ ပြစ်ဒဏ်လွတ်ကင်းစွာသတ်ဖြတ်ခြင်း 

၂ဝ၂ဝ ခုနှစ်၊ မတ်လ ၃၁ ရက်၊ ညနေ ၆ နာရီ ၅ဝ မိနစ်အချိန်၊ ရွာသူရွာသားတစ်စုမှ ဆန်နှင့်အခြားပစ္စည်းများဝယ်အပြီး 
အိမ်သို့ပြန်စဉ် လူသောမြို့နယ်၊ စော်မူပလောကျေးရွာအုပ်စုအတွင်း ဗမာတပ်မတော်ဖေါက်လုပ်အသုံးပြုသောကားလမ်း 
ကိုဖြတ်လျှောက်ချိန်၌ ဗမာတပ်မတော်၏ပစ်ခတ်မှုကြောင့် အသက် ၅၆ နှစ်ရှိပြီဖြစ်သောစောသက်မီးမှာ ကျည်မှန်ကာ 
သေဆုံးခဲ့ရသည်။ စောသက်မီးသည် သံလွင်ငြိမ်းချမ်းရေးဥယျာဉ်အတွင်း၊ ဌာနေကရင်တိုင်းရင်းသားတို့ဓလေ့ထုံးတမ်း 
အရ စီမံခန့်ခွဲသောနယ်မြေဒေသတစ်ခုဖြစ်သည့် “ကော်သေဂူ”တွင်နေထိုင်သူဖြစ်ပြီး ကျေးရွာပိုင်ဘုံသစ်တောတစ်ခု၏ 
ကော်မတီဝင်ခေါင်းဆောင်တစ်ဦးလည်းဖြစ်သည်။ ၎င်းအပစ်ခံရသည့်နေရာတွင်  ဗမာတပ်မတော်များဆက်လက်ရှိနေခြင်း 
ကြောင့် သူ၏အလောင်းကိုမိသားစုဝင်များ ယခုအချိနထ်ိသွားယူနိုင်ခြင်းမရှိသေးပါ။ စောသက်မီးတွင် ဇနီးသည်နှင့် 
ကလေး ၅ ဦး ကျန်ရစ်ခဲ့သည်။  

စောသက်မီးသည် လူမှုအသိုင်းအဝိုင်းထဲတွင်နိုးကြားတက်ကြွသူတစ်ဦးဖြစ်ပြီး “ကော်သေဂူ”၏ တရားစီရင်ရေးကော်မတီ 
ထဲ၏၌ ဒုတိယတရားသူကြီးတစ်ဦးလည်းဖြစ်သည်။ ဤသည်မှာ ကရင်ပြည်နယ်၊  မူတြော် (ဖာပွန်) ခရိုင်အတွင်း၌ ဗမာ 
တပ်မတော်မှ ပြည်သူအား ဒုတိယအကြိမ် အကြောင်းမဲ့ပေါ်တင်ပစ်သတ်ခြင်းဖြစ်သည်။ လွန်ခဲ့သော မတ်လ ၅ ရက် နေ့ 
တွင်လည်း မူတြော်ခရိုင်၊ ဒွယ်လိုးမြို့နယ်၊ မယ်ဝေဒေသတွင် ခလယ်မူသူးပလေတောရိုင်းတိရစ္ဆာန်ဘေးမဲ့တောသို့ တော 
ရိုင်းတိရစ္ဆာန်အခြေအနေကိုလေ့လာရန်အတွက် တာဝန်ဖြင့်သွားသောသစ်တောစောင့်အဖွဲ့ဝင်တစ်ဦးကို အကြောင်းမဲ့ 
ပစ်သတ်ခဲ့သည်။ ထို့ပြင် လွန်ခဲ့သည့် ၂ဝ၁၈ ခုနှစ်တွင်လည်း ဗမာစစ်တပ်သည် သံလွင်ငြိမ်းချမ်းရေးဥယျာဉ်၏ ခေါင်း 
ဆောင်တစ်ဦးဖြစ်သလို သဘာဝပတ်ဝန်းကျင်ကာကွယ်စောင့်ရှောက်သူ စောအိုမူးကို ၎င်း၏နေအိမ်အနီးတွင် အကြောင်း 
မဲ့ပစ်သတ်ခဲ့ပြီး လာမည့်ဧပြီလ ၅ ရက်နေ့ဆိုလျှင် စောအိုမူးအသတ်ခံရခြင်းမှာ နှစ်နှစ်ပြည့်ပြီဖြစ်ပါသည်။  

၂ဝ၂ဝ ခုနှစ်၊ ဇန်နဝါရီလမှစပြီး ဒေသခံများနှင့် ကရင်အမျိုးသားအစည်းအရုံး (ကေအဲန်ယူ) တို့၏ သဘောတူညီမှုကို မရ 
ရှိဘဲ ဗမာတပ်မတော်သည် လူသောမြို့နယ်အတွင်း စစ်ဆင်ရေးလမ်းကို တည်ဆောက်ရန်အတွက် တပ်ရင်း ၁၅ ရင်းခန့် 
တပ်ဖြန့်ချထားခဲ့သည်။ ယခုကဲ့သို့ အပစ်ခတ်ရပ်စဲထားစဉ်နှင့် ငြိမ်းချမ်းရေးဆွေးနွေးမှုများပြုလုပ်စဉ်ကာလ၌ မူတြော် 
ခရိုင်ကေအဲန်ယူနှင့် ပြည်သူလူထုတို့သည် စစ်မှန်သောငြိမ်းချမ်းရေးသဘောတူညီမှုကိုမရရှိခင် အကြီးစားဖွံ့ဖြိုးရေးစီမံ 
ကိန်းအားလုံးကို လက်မခံကြောင်းသဘောထားများ အကြိမ်ကြိမ်ထုတ်ပြန်ခဲ့ပြီးဖြစ်သည်။ ဤသို့သောအခြေအနေတွင် 
ဗမာတပ်မတော်သည် စစ်ဆင်ရေးလမ်းကို အတင်းအဓမ္မဆောက်လုပ်နိုင်ရန်ဆက်လက်လုပ်ဆောင်ခြင်းကြောင့် ကေအဲန် 
ယူ၏ လက်နက်ကိုင်တောင်ပံဖြစ်သည့် ကရင်အမျိုးသားလွတ်မြောက်ရေးတပ်မတော်နှင့် ကြိမ်ပေါင်းများစွာထိတွေ့ပစ် 
ခတ်မှုများဖြစ်ပွားခဲ့သည်။  



 

 

ဗမာတပ်မတော်သည် တစ်နိုင်ငံလုံးပစ်ခတ်တိုက်ခတ်မှုသဘောတူညီမှုစာချုပ်ကိုချိုးဖေါက်ကာ မူတြော်ခရိုင်ကေအဲန်ယူ 
နယ်မြေအတွင်း၌ တပ်များတိုးချဲ့ဖြန့်ထားခြင်း၊ တောင်ယာခင်းများ၊ စားကျက်ခင်းများနှင့် အနီးအနားကျေးရွာများဆီသို့ 
နယ်မြေမခွဲခြားဘဲ လက်နက်ကြီးများဖြင့်ပစ်ခတ်ခြင်း၊ နှင့်အပြစ်မဲ့ပြည်သူကို တရားဥပဒေအရအရေးယူခံရခြင်းမရှိဘဲ 
လွတ်လပ်စွာပစ်ခတ်သတ်ဖြတ်ခြင်းများကို ကျူးလွန်ခဲ့သည်။ ဗမာတပ်မတော်သည် တောင်ယာခင်း ၅ဝ နှင့် ကျေးရွာပိုင် 
ဘုံသစ်တောအပါအဝင် သစ်တောဧက ၅ဝဝ ခန့်ကို ဤနွေရာသီတွင် အသိပေးခြင်း (သို့မဟုတ်) အကြောင်းပြချက်မရှိ 
ဘဲ မီးရှို့ဖျက်ဆီးခဲ့သည်။  မူတြော်ခရိုင်ကေအဲန်ယူ၏ထုတ်ပြန်ချက်အရ အထက်ပါဗမာစစ်တပ်၏ အထက်ပါချိုးဖေါက်မှု 
များကြောင့် အိုးအိမ်စွန့်ခွာပြီး တောထဲတွင်တိမ်းရှောင်နေထိုင်နေရသည့်ရွာသူရွာသားမှာ ၃၆၇ ဦး၊ နေရပ်စွန့်ခွာပြီး လက် 
ရှိမိမိကျေးရွာသို့ သတိဖြင့်ပြန်လည်နေထိုင်သည့် ရွာသူရွာသားဦးရေမှာ ၇၂၅ ဦး၊ ထို့ပြင် တိုက်ပွဲနှင့်လက်နက်ကြီးပစ် 
ခတ်မှုကြောင့် အချိန်မရွေးနေရပ်စွန့်ခွာတိမ်းရှောင်ရမည့်အနေအထားတွင်ရှိသည့် ရွာသူရွာသားဦးရေမှာ ၅၆၆၁ ဦးရှိ 
ကြောင်းသိရသည်။  

လက်ရှိကမ္ဘာတဝှမ်းက COVID 19 ကပ်ဆိုးနှင့်ရင်ဆိုင်နေရချိနတ်ွင် ဗမာတပ်မတော်၏အထက်ဖေါ်ပြပါဆိုးယုတ်သောလုပ် 
ရပ်များက လူထု၏ဘဝကို ဘေးအန္တရယ်ဆီသို့ဆက်လက်တွန်းပို့စေသည်။ သံလွင်ငြိမ်းချမ်းရေးဥယျာဉ်ထဲရှိ လူထုများ 
သည် ၎င်းတို့ကိုယ်ကို COVID 19 ဗိုင်းရပ်စ်ကူးစက်ရောဂါမှကာကွယ်ရန် လုံလောက်သောဆေးဝါးပစ္စည်းများမရှိပါ။ အ 
ကယ်၍ ကျန်းမာရေးဝန်ထမ်းများသာ ၎င်းတို့ဆီသို့သွားရောက်ပညာပေးခြင်းနှင့် စောင့်ကြည့်လေ့လာပေးခြင်းများ မပြု 
လုပ်နိုင်ပါက လူထုအကြား၌ COVID 19 ဗိုင်းရပ်စ်အလွယ်တကူကူးစက်ပျံ့ပွားနိုင်ပါသည်။ ပြီးခဲ့သည့် မတ်လ ၂၃ ရက်တွင် 
ကမ္ဘာ့ကုလသမဂ္ဂ၏အထွေထွေအတွင်းရေးမှူးချုပ် António Guterres က ပဋပိက္ခကြောင့် နေရပ်စွန့်ခွာတိမ်းရှောင်နေ 
ရသည့်ဒုက္ခသည်နှင့်ပြည်သူလူထုတို့အကြားတွင် ဗိုင်းရပ်စ်ပိုမိုကူးစက်ပျံ့နှံ့လွယ်ကြောင်းပြောကြားခဲ့ပြီး ကမ္ဘာတစ်ဝှမ်း 
တွင် စစ်ပွဲနှင့်ပဋိပက္ခများကိုရပ်တန့်ရန် တိုကတ်ွန်းခဲ့သည်။ ထို့နောက် မတ်လ ၂၆ ရက်နေ့တွင် ကေအဲန်ယူမှ COVID 19 

ဗိုင်းရပ်စ်ကူးစက်ပျံ့နှံ့မှုကိုကာကွယ်နိုင်ရန်အတွက်  မြန်မာအစိုးရနှင့်ဗမာတပ်မတော်အား တစ်နိုင်ငံလုံးအပစ်ခတ်ရပ် 
တန့်ရန် တောင်းဆိုခဲ့သည်။ သို့သော် ဗမာတပ်မတော်သည် အထက်ပါတိုက်တွန်းမှုနှင့်တောင်းဆိုမှုများကို အလေးထား 
ခြင်းမရှိဘဲ ၎င်း၏စစ်ဆင်ရေးလမ်းကို အတင်းအဓမ္မစစ်အင်အားသုံးခြင်းဖြင့် ဆောက်လုပ်နိုင်ရန်လုပ်ဆောင်ခဲ့ခြင်းကြောင့် 
သံလွင်ငြိမ်းချမ်းရေးဥယျာဉ်အတွင်းရှိ ဌာနေကရင်တိုင်းရင်းသားလူထုများ၏အသက်အိုးအိမ်စည်းစိမ်မှာ အန္တရာယ်ထဲတွင် 
ကျရောက်နေရပါသည်။  

စောသက်မီးအသတ်ခံရခြင်းသည် အမြော်အမြင်ရှိသော ကရင်လူထုခေါင်းဆောင်နောက်တစ်ဦးကို ထပ်မံဆုံးရှုံးလိုက် 
ရခြင်းဖြစ်သည်။ သံလွင်ငြိမ်းချမ်းရေးဥယျာဉ်အုပ်ချုပ်ရေးကော်မတီအနေဖြင့် သံလွင်ငြိမ်းချမ်းရေးဥယျာဉ်အတွင်း ပဋိပက္ခ 
နှင့် နေရပ်စွန့်ခွာမှုများကိုဖြစ်ပွားစေသည့် ဗမာတပ်မတော်၏စစ်ဆင်ရေးလမ်းဆောက်လုပ်ရေးများကို ရပ်တန့်ရန်နှင့် 
၎င်းတို့တိုးချဲ့ဖြန့်ထားသောတပ်များကိုရုတ်သိမ်းရန် တိုက်တွန်းပါသည်။ ဤသည်ကို လိုက်နာဆောင်ရွက်ပေးခြင်းဖြင့် 
ကမ္ဘာတဝှမ်းရင်ဆိုင်နေရသည့်ကပ်ဆိုးကာလအတွင်း ကျွန်ုပ်တို့ပြည်သူလူထုများမှ ၎င်းတို့မိသားစုဝင်များအတွက် ဘေး 
ကင်းလုံခြုံစွာရှာဖွေလုပ်ကိုင်စားသောက်နိုင်အောင်၊ ထို့ပြင် ကမ္ဘာ့ကျန်းမာရေးဌာန WHO ၏လမ်းညွှန်ချက်များနှင့် အညီ 
၎င်းတို့ကိုယ်ကို၎င်းတို့ COVID 19 ဗိုင်းရပ်စ်၏ဘေးအန္တရာယ်မလှည်း ကာကွယ်နိုင်အောင် ဆောင်ရွက်ရန် တိုက်တွန်း 
လိုက်သည်။   

ဆက်သွယ်ရန်။ 

စောဖေါလ်စိန်ထွား (သံလွင်ငြိမ်းချမ်းရေးဥယျာဉ်ဥက္ကဌ)၊ +66 817247093 
နော်ကညောဖေါ (သံလွင်ငြိမ်းချမ်းရေးဥယျာဉ်အုပ်ချုပ်ရေးကော်မတီအဖွဲ့ဝင်)၊ + 66 810295503 


